
Г1АЛГ1АЙ  РЕСПУБЛИКА

ЗАКОН

Г1алг1ай Республика муниципальни образованей представительни органашка фракцей къахьегама арг1а хьакъехьа

Т1аийцад

Г1алг1ай Республика

Халкъа Гуллама
                    2015 шера 30 декабре
Статья 1. Укх Законо болх бу сфера
Укх Законо «Российски Федераце моттигера шедоалдар в1ашт1ехьдаккхара юкъарча принципех» долча 2003 шера 6 октябрерча №131-ФЗ йолча Федеральни закона 351 статьяй 2 даькъаца нийса д1аоттаю Г1алг1ай Республика муниципальни образованей представительни органашка фракцей къахьегама к1ийленаш.

Статья 2. Юкъара положенеш

1. Муниципальни образоване представительни органе фракци я (д1ахо – фракци) муниципальни образоване (д1ахо – муниципальни образовани) представительни органа депутатий объединени, политически партеша (цар региональни отделенеша е кхыйолча структурни подразделене) хьалхатеттеча кандидатий спискаца хержача, иштта цхьа мандат долча е дукха мандаташ долча округашка г1олла хержача а.


2. Фракцеш в1ашаг1тох «Российски Федераце моттигера шедоалдар в1ашт1ехьдаккхара юкъарча принципех» долча 2003 шера, 6 октябрерча №131-ФЗ йолча  Федеральни закона 35.1 статьяс оттадаьча д1адехарашца нийса.
Статья 3. Фракцеша къахьегара бокъон  к1ийлеи принципаши

1. Фракцеша къахьегара бокъон  к1ийле я «Российски Федераце моттигера шедоалдар в1ашт1ехьдаккхара юкъарча принципех» долча 2003 шера, 6 октябрера №131-ФЗ йола  Федеральни закон, «Политически партейх» дола 2001 шера 11 июлера №95-ФЗ йола Федеральни закон, ер Закон, муниципальни образованей представительни органий бокъон акташ.

2. муниципальни образоване представительни органе къахьегар кхоачашду укх принципех:

1) законноста;

2) цхьана къахьегара;

3) социальни бехктокхама;

4) гуш-хозаш хилара.

Статья 4. Фракци в1ашаг1йоллара арг1а
1. Фракци в1ашаг1тохара депутаташа-арг1а йолча политически партей доакъошхоша в1ашт1ехьдаккхара гуллам д1ахьу. 
В1ашт1ехьдаккхара гулламе фракцейх йола положени т1аэц, фракце кулгалхо а цун заместитель а хьахорж. 
Фракцех йолча положенеца нийса фракцено кулгалдара орган (кулгалдара органаш) в1ашаг1йохкар могаду.
2. Фракцех йола положени т1аэц в1ашт1ехьдаккхара гулламе фракце юкъарча доакъашхоех дукхаг1чар кхадж а тоссаш.

Фракцех йолча положенеца д1аоттаю:

1) фракце йизза а лоаца а (нагахьа санна яле) ц1и;

2) фракце структура;

3) фракце кулгалхои цун заместители харжара  а цар полномочеш а белгалъяра арг1а;
4) фракце кулгалдара органаш (нагахьа санна уж яле) харжара а цар полномочей а арг1а а;

5) муниципальни образоване представительни органа, моттигерча шедоалдара органашка, юкъарлен объединенешка фракце викалаш хила белгалбаь нах харжара (хьожабара) а цар полномочеш а арг1а;

6) фракце соцам  т1аэцара арг1а;

7) фракце чухьнахьара къахьегама хьакъехьа йола кхыйола полномочеш.

Статья 5. Фракцешта регистраци яр
1. Г1алг1ай Республика укх Закона 4 статьяйца нийса в1ашаг1ъехкача фракцешта регистраци е еза. Фракцена регистраци яр хоам бара куц долаш да, кхоачашду из в1ашаг1йолларах дола документаш муниципальни образоване представительни органа председателга д1а а луш. 
Муниципальни образоване представительни органа председатела муниципальни образоване представительни орагна гарггача кхетаче депутаташка хоам бу, депутатски фракцеш в1ашаг1йохкарахи цар оттама юкъе хувцамаш хиларахи.
2. Фракцена регистраци яр кхоачашду 1обелгалдаьча, муниципальни образоване представительни орагана председатела ц1ерах д1аденнача документий к1ийлен т1а:
1) муниципальни образоване представительни органа председатела ц1ерах фракци в1ашаг1ъйолларах фракце кулгалхочо йоазонца хоам беш;

2) фракци в1ашаг1йоллара гуллама протокол, цунца фракцех йола положени т1аэцара соцам, списочни оттам, фракце кулгалхои цун заместители харжарах бола соцам, иштта муниципальни образоване представительни органа, моттигерча шедоалдара органашкеи юкъарлен объединеней кхетамченашка викалаш хила белгалбаьча нахах бола хоам боалаш;

3) арг1а йолча  кандидатий спискаца депутатий мандаташ д1а-хьа декъа мукъа бегннача цхьа мандат долча е дукха мандаташ долча хоржамий округашка г1олла хержача муниципальни образованей представительни органий, иштта кандидатий спискаца, ший къахьегам из д1аяккхарца е кердаяккхарца соцабаьча политически парте депутаташа енна, фракце юкъебахарах.
3. Нагахьа санна фракци цхьан депутатах латташ  яле цу тайпара йолча фракцена регистраци яр кхоачашду, фракце ца1 мара воацача, цхьан ханна цун кулгалхо а волча доакъоашхочун йоазон заявлене к1ийлен т1а.
4. Фракцешта регистраци ю муниципальни образоване представительни органо оттаяьча арг1ах.
Статья 6. Фракце къахьегама арг1а
1. Фракце чухьнахьара къахьегам кхоачашбу арг1а йолча фракцех йолча положенеца нийса, цар шоаш д1а а хьу из.

2.  Муниципальни образоване представительни органе фракцей къахьегам белгалбу муниципальни образоване представительни органа регламентаца е кхыйолча бокъон актаца.

3. Фракце соцамаш, оттадаь ма хиллара т1аэц гуччахь кхадж а тоссаш. Фракце соцам т1аэцар могаду къайлаг1а кхадж тассарах а. Фракце соцам т1аэц фракце юкъарча доакъашхоех дукхаг1чар кхадж а тоссаш, нагахьа санна кхыча тайпара соцамаш т1аэцар фракцех йолча положенеца белгалдаь деце. 

4. Фракцеша хоам д1абу муниципальни образоване представительни органа председателга, шоай къахьегам в1ашт1ехьбаккхара хьакъехьа т1аийцача соцамех.
5. Фракцей къахьегама в1ашт1ехьдаккхара, бокъон хоам бара-аналитически, документационни а рузкъан-технически кхоачо яр 1алашду муниципальни образоване представительни орагно оттаяьча арг1ах.

Статья 7. Г1алг1ай Республика ер Закон низаца ч1оаг1далар
Ер Закон низаца ч1оаг1денна болх бе  долалу ер официально  кепатеха итт ди чакхдаьннача дийнахьа денз.

Г1алг1ай Республика
Мехкда                                                                     Евкуров Ю.Б.

г. Магас

